
“RIAK DALAM BERIBADAH”.1

Saya menyeru agar kita bersama-sama meningkatkan ketakwaan kita kepada
Allah SWT dengan melaksanakan segala perintah-Nya dan meninggalkan segala
perkara yang dilarang-Nya. Semoga kita semua diberi kebahagiaan dan kejayaan di
dunia dan akhirat.

Pada hari yang mulia ini mimbar akan membicarakan khutbah bertajuk "
RIAK DALAM BERIBADAH ".

Islam amat menjaga umatnya agar sentiasa berada pada jalan yang benar.
Umat Islam dididik supaya sentiasa menjaga akhlak dengan mengeluarkan daripada
dalam diri sifat-sifat mazmumah dan menggantikannya dengan sifat-sifat

mahmudah. Antara sifat-sifat mazmumah yang wajib dihindari adalah sifat riak.

Sudut bahasa riak adalah berasal daripada ru’yah bermaksud menampakkan
atau memperlihatkan suatu amalan kebaikan sesama manusia. Sudut Istilah
bermaksud melakukan ibadah dengan niat supaya dipuji manusia dan tidak berniat
beribadah kepada Allah SWT. Sifat ini merupakan perbuatan yang sia-sia kerana ia
mengandungi sifat berpura-pura yang sentiasa mencari peluang untuk dipuiji. la juga
menjadi senjata bagi syaitan untuk menewaskan orang-orang yang rajin beribadah

sehingga rosak segala amalnya dan tidak sampai kepada Allah SWT.

Firman Allah SWT dalam surah al-Baqgarah ayat 264:

“Wahai orang-orang yang beriman! Jangan rosakkan (pahala amal) sedekah

kamu dengan perkataan membangkit-bangkit dan (kelakuan yang) menyakiti,
seperti (rosaknya pahala amal sedekah) orang yang membelanjakan hartanya
kerana hendak menunjuk-nunjuk kepada manusia (riak), dan ia pula tidak beriman
kepada Allah dan hari Akhirat”.

Sifat ini boleh datang sama ada dalam keadaan kita sedar ataupun tidak.
Kadang kala kita terlupa, lalai dan terleka sehinggakan ada amal ibadah yang kita
lakukan ditunjuk kepada umum. Ini bagi meraih perhatian dan pujian daripada orang
ramai seperti memuat naik kandungan apa-apa sahaja perkara khususnya amal
ibadah yang kita lakukan di media-media sosial dan sebagainya. Kita akan 11
tertunggu-tunggu dan berasa gembira dan berbangga sekiranya ada yang memberi
maklum balas memuiji kita sehingga kita lupa apakah objektif kita melakukan amal

ibadah tersebut.

Kita lebih mengharapkan ganjaran daripada manusia di dunia ini sehinggakan
kita lupa bahawa segala amal ibadah yang kita lakukan hanya Allah SWT sahaja
yang selayaknya menilai dan memberikan ganjaran. Ingatlah, sesuatu amal ibadah
yang kita lakukan adalah kerana menurut perintah Allah SWT untuk Kkita
melakukannya bukan kerana menurut perintah makhluk-Nya. Amalan yang kita | 12
lakukan hanya bernilai dan akan diberi ganjaran oleh Allah SWT sekiranya kita ikhlas
melakukan kerana-Nya. Sifat riak ini merupakan satu wabak yang cukup bahaya
kerana ia boleh mengancam kemurnian akidah serta merosakkan nilai keikhlasan
hati.

Hadis daripada Mahmud bin Labid Radhiallahuanhu bahawa Rasulullah SAW

bersabda:

“Sesungguhnya perkara yang paling aku takut terjadi kepada kalian adalah
syirik kecil. Para sahabat bertanya: “Apakah syirik kecil itu wahai Rasulullah SAW?”
Baginda bersabda: “ltulah riak”, Allah ‘Azza Wajalla akan berfirman kepada mereka
pada hari Kiamat kelak semasa manusia diberi balasan atas amalan mereka:
“Pergilah kepada orang yang hendak kamu tunjukkan amalan kamu kepadanya di
dunia dan lihatlah adakah di sisi mereka itu ganjaran (dengan sebab amalan

kamu)?”.

(Riwayat Imam Ahmad).

Riak adalah haram hukumnya dan dicela oleh Allah SWT berdasarkan firman
Allah SWT dalam surah al- Ma’'un ayat4 — 6 :

“(Kalau orang yang demikian dikira dari bilangan orang-orang yang
mendustakan agama), maka kecelakaan besar bagi orang-orang ahli sembahyang;
(laitu) mereka yang berkeadaan lalai daripada menyempurnakan sembahyangnya.

(Juga bagi) orang-orang yang berkeadaan riak (dalam ibadah dan bawaannya).”

Berdasarkan ayat ini orang yang melaksanakan ibadah atau kebaikan dengan
tujuan ibadah dan riak maka ibadahnya tidak mendapat pahala di sisi Allah SWT

disebabkan pahala ibadahnya tertutup dengan perasaan riak tersebut.

Bagi membuang sifat yang keji ini, ia memerlukan kepada mujahadah iaitu
jihad dalam diri. Langkah pertama adalah dengan membuang segala perkara buruk
yang telah menjadi kebiasaan dalam diri kita. Di samping itu, kita hendaklah
memaksa diri untuk melakukan perkara-perkara yang baik. Tanamkan tekad untuk
terus beristigamah membuang sifat riak dalam diri kita ini. Lakukanlah amal ibadah
dengan seikhlas hati semata-mata kerana Allah SWT tanpa ada sekutu bagi-Nya.
Tidak ada gunanya amal ibadah yang kita lakukan untuk mendapat pujian manusia
kerana ia hanya berguna di dunia yang fana ini sahaja. Ingatlah, segala amal ibadah
yang kita lakukan ikhlas semata-mata kerana Allah SWT adalah demi untuk

mendapatkan keredaan-Nya.

Firman Allah SWT dalam surah al-Nisa’ ayat 146:

‘Kecuali orang-orang yang bertaubat (dari perbuatan munafik itu) dan

memperbaiki amalan mereka (yang salah), dan mereka pula berpegang teguh
kepada agama Allah, serta mengerjakan agama mereka dengan ikhlas kerana Allah,
maka mereka yang demikian itu adalah ditempatkan bersama-sama orang-orang
yang beriman (di dalam syurga); dan Allah akan memberikan orang-orang yang

beriman itu pahala yang amat besar’.

Mengakhiri khutbah pada hari ini, marilah kita mengambil beberapa

pengajaran daripada khutbah ini untuk dijadikan panduan dalam hidup kita iaitu:

1. Umat Islam hendaklah melakukan segala amal ibadah dengan ikhlas
semata-mata kerana Allah SWT, bukan untuk mendapat perhatian dan pujian
manusia.

2. Umat Islam hendaklah menjauhkan diri daripada sifat riak kerana ia
adalah perbuatan yang merosakkan akidah dan menyekutukan Allah SWT secara
tersembunyi.

3. Umat Islam hendaklah menanamkan tekad dalam diri untuk terus
berjihad membebaskan diri daripada segala sifat mazmumah dan menghiasi diri

dengan sifat-sifat mahmudah

“Katakanlah (wahai Muhammad): Sesungguhnya aku hanyalah seorang
manusia seperti kamu, diwahyukan kepadaku bahawa Tuhan kamu hanyalah Tuhan
Yang Satu; Oleh itu, sesiapa yang percaya dan berharap akan pertemuan dengan
Tuhannya, hendaklah dia mengerjakan amal yang soleh dan janganlah dia
mempersekutukan sesiapapun dalam ibadatnya kepada Tuhannya.”

(Surah al-Kahfi : 110).

KHUTBAH KEDUA

Ya Allah! kami berlindung dengan-Mu daripada ujian yang berat, daripada
ditimpa kecelakaan, dari buruknya takdir dan dari kegembiraan para musuh atas
ujian dan kecelakaan yang menimpa kami. Ya Allah, kami mengharap perlindungan-
Mu, daripada hilangnya nikmat yang Engkau berikan, dari berubahnya kesihatan | 11
yang Engkau kurniakan, lindungi negeri kami dari datangnya bencana dan
malapetaka. Ya Allah, hanya Engkau yang Maha menyelamatkan, selamatkan
Masjid Al Agsa di Palestin.

Ya Allah! Jadikanlah kami antara hamba-Mu yang menjaga amanah. Kuatkan
iman kami agar menjauhi perbuatan khianat serta jauhkan kami termasuk dalam
golongan yang mengabaikan tanggungjawab dan jauhi negeri dan negara kami
daripada kehancuran disebabkan perbuatan rasuah, penyelewengan dan salah
guna kuasa. Serahkan tanggungjawab memimpin negara kami kepada hamba-Mu | 12
yang amanah dan jujur serta tegas lagi berani menegakkan kebenaran dan
melaksanakan keadilan berlandaskan syariat. Jadikanlah Ya Allah masjid dan surau
di Negeri Selangor rumah-rumah-Mu yang aman, mempersatukan dan menjadi nadi

kekuatan ummabh.

